КОМИ РЕСПУБЛИКАСА ЮРАЛЫСЬЛÖН ИНДÖД
Гражданалысь дзоньвидзалун видзан юкöнын Коми Республикаса олöмö пöртысь власьт орган йылысь

Шуа:

Урчитны Коми Республикаса олöмö пöртысь власьт органлöн тэчасын Коми Республикаса йöзлысь дзоньвидзалун видзан министерствоöс Коми Республикаса олöмö пöртысь власьт органöн гражданалысь дзоньвидзалун видзан юкöнын, коді олöмö пöртö Россия Федерацияса торъя полномочиеяс федеральнöй бюджетысь субвенцияяс тшöт весьтö:

1) нуöдö йöзлысь дзоньвидзалун видзан юкöнын урчитöм федеральнöй стандартъяс серти сетöм медицина отсöг качество бöрся контроль (вылыс технологияа медицина отсöг бöрся контрольысь, а сідзжö йöзлысь дзоньвидзалун видзан федеральнöй организацияясын сетан медицина отсöгысь кындзи);

2) лицензируйтö татшöм удж сикас:

йöзлысь дзоньвидзалун видзан муниципальнöй да аспом системаса организацияяслöн медицина удж (вылыс технологияа медицина отсöг сетöм кузя уджысь кындзи);
фармацевтическöй удж (лекарство средствоясöн оптöн вузасьысь организацияясöн да йöзлысь дзоньвидзалун видзан федеральнöй организацияяслöн аптекаясöн олöмö пöртан уджысь кындзи);

удж, мый йитчöма наркотик да психотропнöй веществояс иналöмкöд (лекарство средствоясöн оптöн вузасьысь организацияясöн да йöзлысь дзоньвидзалун видзан федеральнöй организацияяслöн аптекаясöн олöмö пöртан уджысь кындзи).

